MONITRO CYFARPAR DAN DDAEAR

SAIL RESYMEGOL

Rhaid archwilio’r HOLL gyfarpar â’r llygad cyn ei ddefnyddio bob tro, wrth ei rannu.  Mae hyn yn gyfrifoldeb i’r arweinydd sy’n rhedeg y sesiwn dan ddaear.  Dylid rhoi gwybod i grŵp rheoli’r Clwb am unrhyw gyfarpar sydd wedi’i ddifrodi neu ei golli.  Dylid rhoi’r gorau ar unwaith i ddefnyddio unrhyw gyfarpar sydd mewn cyflwr peryglus.                 _____________________________________________________________  

Mae’n rhaid i  grŵp rheoli’r clwb archwilio’r holl gyfarpar i ganfod arwyddion traul bob hanner tymor. Bob tro y caiff cyfarpar ei archwilio, gwneir cofnod yn y dyddlyfr hwn a’i ddyddio a’i lofnodi.

Byddwn yn cydymffurfio â chanllawiau’r gwneuthurwr ar oes hwyaf y cyfarpar oni bai fod angen ei amnewid yn gynharach oherwydd traul. Cofnodir dyddiadau amnewid unrhyw gyfarpar newydd a gaiff ei stocio yn y dyddlyfr hwn. 

RHAFFAU

Dylid golchi rhaffau yn y peiriant golchi pan fydd angen, a’u golchi mewn dŵr oer heb unrhyw bowdr /hylif golchi! Dylid archwilio’r holl raffau â’r llygad a thrwy eu rhedeg drwy’r llaw bob pedwar mis. 

Cofnodwch yr archwiliadau yn y dyddlyfr.

GWREGYSAU

Dylid archwilio gwregysau i ganfod traul i’r defnydd neu’r bwcl. Os yw gwregysau wedi’u treulio’n sylweddol, dylid eu hamnewid. 

Cofnodwch yr archwiliadau yn y dyddlyfr.

HELMEDAU

Archwiliwch y strapiau a’r crud yn ogystal â’r gragen allanol i ganfod arwyddion traul a chraciau.

Rhaid cael gwared â helmedau nad ydynt yn ddiogel.

Cofnodwch yr archwiliadau yn y dyddlyfr.

YSGOLION A CHYSYLLTWYR (SPREADERS)
Dylid archwilio’r holl ysgolion a chysylltwyr i ganfod unrhyw wifrau sydd wedi treulio, difrod cyffredinol, neu geblau sydd wedi rhydu.  Gellir torri un gainc mewn cebl os yw wedi treulio, ond os oes llawer o draul dylid amnewid yr ysgol.  Os defnyddir rhaff fel estyniad gollyngadwy i ysgol, dylid ei harchwilio i ganfod traul a’i hamnewid yn ôl yr angen.

Cofnodwch yr archwiliadau yn y dyddlyfr.

BOLLTAU

Dylid archwilio’r holl folltau â’r llygad i ganfod unrhyw arwyddion o graciau neu ymylon garw. Os oes unrhyw arwydd o gracio neu ystumio, rhaid cael gwared arnynt. 

Dylid archwilio edefion bolltau i sicrhau na chawsant eu torri ar unrhyw adeg.  Os ydynt wedi’u torri, dylid cael gwared arnynt.  

Cofnodwch yr archwiliadau yn y dyddlyfr.

LAMPAU

Dylai batris gael eu hailwefru ôl pob taith gan yr arweinydd sydd wedi’u defnyddio a’u tynnu o’r ddyfais ailwefru ar ôl hynny. 

Dylid gadael batris neu lampau nad ydynt yn gweithio, yn y blwch trwsio gyda nodyn yn disgrifio’r broblem fel y bydd yr aelod staff sy’n gyfrifol am gyfarpar dan ddaear yn gallu eu trwsio.

Rhaid archwilio ceblau lampau FX i ganfod unrhyw doriadau a’u hamnewid yn ôl yr angen.  Caiff bylbiau eu gwirio a’u hamnewid yn ôl yr angen. Nid yw’n angenrheidiol bod y goleuadau bach yn gweithio, dim ond y prif lamp.

Bob dau fis, rhaid i grŵp rheoli’r clwb wagio batri pob lamp yn llwyr a’i ail-lenwi. 

Dylid archwilio pob batri yn flynyddol a chofnodi faint o oriau o olau y mae’n eu rhoi ar ôl ei wefru.

Cofnodwch yr archwiliadau yn y dyddlyfr.

PECYN ARGYFWNG

Caiff y cyfarpar yn y pecyn argyfwng ei archwilio bob 2 fis a’i amnewid yn ôl yr angen.  Dylai’r arweinydd roi gwybod i grŵp rheoli’r Clwb am unrhyw gyfarpar y mae wedi’i ddefnyddio wrth ddychwelyd i’r ganolfan. Cofnodwch yr archwiliadau yn y dyddlyfr.

